
Ўзбекистон касаба уюшмалари федерациясида куну тун фаолият кЎрсатадиган
қисқа рақамли «ишонч телефони»,  яъни «Call-center»га
мамлака тимизнинг  турли  ҳудудларида,  олис  ва  чекка  
қишлоқларида  яшаётган хотин-қизлар  ўз  муаммолари  
бўйича  исталган  вақтда  мурожаат қилиш лари  мумкин.12-11

Аҳоли турмуш даража-
сини оширишга қаратилган 
чора-тадбирлар кўламини 
 кенг айтириш, коронавирус 
пандемияси даврида фуқаро-
ларни ижтимоий ҳимоя қи-
лиш ва эҳтиёжманд оилаларни 
моддий қўллаб-қувватлашни 
янада кучайтириш, уларнинг 
даромадларини изчил ошириб 
бориш мақсадида:

1. 2021 йилнинг 1 сентя-
бридан бошлаб бюджет таш-
килотлари ходимларининг иш 
ҳақи, пенсиялар, стипендиялар 
ва нафақалар миқдори 1,1 ба-
робарга оширилсин.

2. 2021 йилнинг 1 сентябри-
дан бошлаб Ўзбекистон Респуб-
ликаси ҳудудида:

меҳнатга ҳақ тўлашнинг энг 
кам миқдори – ойига 822 000 
сўм;

базавий ҳисоблаш миқдори 
– ойига 270 000 сўм;

пенсияни ҳисоблашнинг ба-
завий миқдори – ойига 289 000 
сўм;

ёшга доир энг кам пенсиялар 
– ойига 565 000 сўм;

болаликдан ногиронлиги 
бўлган шахсларга бериладиган 
нафақа 
– ойига 622 000 сўм;

зарур иш стажига эга бўлма-
ган кекса ёшдаги ва меҳнатга 
лаёқатсиз фуқароларга берила-
диган нафақа – ойига 440 000 
сўм;

иш стажи тўлиқ бўлмаган 
чоғдаги пенсияларнинг энг кам 
миқдори қўшимча тўловни ҳи-
собга олган ҳолда – ойига 440 
000 сўм;

белгиланган ёшга доир энг 
кам пенсия миқдоридан 623 000 
сўмгача пенсия олувчиларнинг 
ёшга доир ва ногиронлик бўйи-
ча пенсиялари миқдори – ойига 
623 000 сўм;

1941-1945 йиллардаги уруш 
ногиронлари ва қатнашчилари, 
шунингдек, фашистлар конц-
лагерларининг вояга етмаган 
собиқ маҳбуслари ва Ленин-
град шаҳри қамал қилинган 
даврда ишлаган шахсларнинг 
энг кам пенсия миқдори уста-
маларни инобатга олган ҳолда  
– ойига 2 750 000 сўм этиб бел-
гилансин;

боқувчисини йўқотганлик 
пенсияси олувчиларнинг бир 
нафар меҳнатга қобилиятсиз 
оила аъзоси учун пенсиянинг 
энг кам миқдори – ойига 440 
000 сўм этиб белгилансин ва 
кейинги ҳар бир меҳнатга қоби-
лиятсиз оила аъзоси учун амал-
даги тартибга мувофиқ пенсия 
тўлансин;

боқувчисини йўқотганлик 

нафақаси олувчиларнинг бир 
нафар меҳнатга қобилиятсиз 
оила аъзоси учун нафақа миқ-
дори – ойига 440 000 сўм ва 
кейинги ҳар бир меҳнатга қо-
билиятсиз оила аъзоси учун 165 
000 сўмдан қўшилиши белги-
лансин.

3. Бюджет ташкилотлари 
ходимларининг иш ҳақлари, 
пенсиялар, стипендиялар ва 
нафақаларнинг оширилиши би-
лан боғлиқ харажатлар Давлат 
бюджети ва Молия вазир-
лиги ҳузуридаги бюджетдан 
ташқари Пенсия жамғармаси 
маблағлари ҳисобидан қоп
лансин.

Иш берувчиларга иш ҳақи 
миқдорларини қонунчилик ҳуж-
жатларида белгиланган меҳнатга 
ҳақ тўлашнинг энг кам миқдори-
дан кам бўлмаган ҳолда тўлашни 
таъминлаб, иш ҳақи миқдорла-
рини меҳнатга ҳақ тўлашнинг энг 
кам миқдорига мувофиқ ошириш 
тавсия этилсин.

4. Молия вазирлиги, Ўзбекис-
тон Миллий ахборот агентлиги, 
Ўзбекистон Миллий телерадио-
компанияси, Ахборот ва омма-
вий коммуникациялар агентли-
ги ушбу Фармоннинг мақсади, 
вазифалари ва ундан кутила-
ётган натижаларни оммавий 
ахборот воситалари, Интер-
нет ва ижтимоий тармоқлар-
да кенг ёритиш ишларини 
ташкил қилсин.

5. Ўзбекистон Респуб ликаси 
Президентининг айрим ҳужжат-
ларига 2021 йил 1 сентябрдан 
иловага мувофиқ ўзгартириш-
лар киритилсин.

6. Молия вазирлиги ман-
фаатдор вазирлик ва идора-
лар билан биргаликда икки ой 
муддатда қонунчилик ҳужжат-
ларига ушбу Фармондан ке-
либ чиқадиган ўзгартириш ва 
қўшимчалар тўғрисида Вазир-
лар Маҳкамасига таклифлар 
киритсин.

7. Мазкур Фармоннинг ижро-
сини самарали ташкил қилишга 
масъул ва шахсий жавобгар этиб 
молия вазири  Т.А. Ишметов бел-
гилансин.

Фармон ижросини муҳока-
ма қилиб бориш, ижро учун 
 масъул ташкилотлар фаоли-
ятини мувофиқлаштириш ва 
назорат қилиш Ўзбекистон 
Рес публикаси Бош вазири-
нинг ўринбосари Ж.А. Кучка-
ров зиммасига юклансин.

Амалга оширилаётган чо-
ра-тадбирлар натижадорлиги 
юзасидан Ўзбекистон Респуб-
ликаси Президентига 2021 
йил 1 ноябрга қадар ахборот 
берилсин.

2021 йил 14 август куни Марказий сайлов ко-
миссиясининг навбатдаги мажлиси бўлиб 
ўтди. Унда округ сайлов комиссияларининг 
шахсий таркиби тасдиқланди ва оммавий ах-
борот воситалари вакиллари  аккредитация-
дан ўтказилди. Шунингдек, 2021 йил 24 ок-
тябрь куни бўлиб ўтадиган Ўзбекистон Рес-
публикаси Президенти сайловида иштирок 
этиш учун сиёсий партияларга ижозат бериш 
тўғрисида аризалар келиб тушиши навбатида 
қуйидаги қарорлар қабул қилинди:

1. Ўзбекистон Экологик партиясига Ўзбекистон Рес-
публикаси Президенти сайловида иштирок этишига 
ижозат бериш тўғрисида Марказий сайлов комиссия-

сининг 1094-сон қарори;
2. Ўзбекистон Халқ демократик партиясига Ўзбе-

кистон Республикаси Президенти сайловида иштирок 
этишига ижозат бериш тўғрисида Марказий сайлов ко-
миссиясининг 1095-сон қарори;

3. Тадбиркорлар ва ишбилармонлар ҳаракати – Ўз-
бекистон Либерал-демократик партиясига Ўзбекистон 
Республикаси Президенти сайловида иштирок этишига 
ижозат бериш тўғрисида Марказий сайлов комиссия-
сининг 1096-сон қарори;

4. Ўзбекистон «Миллий тикланиш» демократик пар-
тиясига Ўзбекистон Республикаси Президенти сайло-
вида иштирок этишига ижозат бериш тўғрисида Мар-
казий сайлов комиссиясининг 1097-сон қарори;

5. Ўзбекистон «Адолат» социал-демократик партия-
сига Ўзбекистон Республикаси Президенти сайловида 
иштирок этишига ижозат бериш тўғрисида Марказий 
сайлов комиссиясининг 1098-сон қарори.

Мазкур қарорлар Марказий сайлов комиссияси-
нинг расмий веб сайтида эълон қилинди.

Марказий сайлов комиссияси 
Матбуот хизмати

кун нафаси
18 август куни Ўзбекистон 

Рес публики Президенти Шавкат 
Мирзиёевнинг Германия Феде-
рал канцлери Ангела Меркель 
билан телефон орқали мулоқоти 
бўлиб ўтди.

* * *
Президентнинг «Россия 

Федерациясининг Давлат та-
раққиёт корпорацияси «ВЭБ.
РФ» иштирокида Бухоро, На-
воий, Қашқадарё, Самарқанд 
ва Сурхондарё вилоятларида 
95 та насос станцияcини мо-
дернизация қилиш лойиҳа-
ларини амалга ошириш чо-
ратадбирлари тўғрисида»ги 
қарори қабул қилинди.

* * *
Ўзбекистоннинг Литвадаги 

фавқулодда ва мухтор элчиси 
(қароргоҳи Рига шаҳрида) Қа-
дамбой Султонов Литва Прези-
денти Гитанас Науседага ишонч 
ёрлиқларини топширди.

* * *
Ўзбекистон Республи-

каси Бош ваз  ир ининг ўринбо-
сари – инвестициялар ва ташқи 
савдо вазири С.Умурзоқов Ис-
лом тараққиёт банкининг (ИТБ) 
янги тайинланган Президенти 
Муҳаммад Сулаймон алЖас-
сир билан видеоконференц-
алоқа орқали Ислом тараққиёт 
банки Гуруҳи Бошқарувчилари 
Кенгашининг 46-Йиллик анжу-
манини Тошкент шаҳрида ўтка-
зишга тайёргарлик кўриш ҳамда 
икки томонлама муносабатлар-
нинг ривожланиши билан боғ-
лиқ бир қатор масалаларни 
муҳокама қилди.

* * *
«Тадбиркорлик ва профес-

сионал фаолият субъектлари-
ни ўзўзини тартибга солиш 
тўғрисида»ги қонун лойиҳа-
си муҳокамага қўйилди.

* * *
Одам савдосига ва мажбу-

рий меҳнатга қарши курашиш 
миллий комиссиясининг нав
батдаги йиғилиши бўлиб ўтди.

* * *
Қорақалпоғистон Респуб-

ликаси Жўқорғи Кенгесида 
Жўқорғи Кенгес ҳузуридаги но-
давлат-нотижорат ташкилот-
ларини ва фуқаролик жамия-
тининг бошқа институтларини 
қўллаб-қувватлаш Жамоат фон-
ди томонидан давлат ижтимоий 
буюртма бўйича эълон қилинган 
4танлови ғолибига сертифи-
кат топширилди.

* * *
Бухоро шаҳрида банд бўлма-

ган аҳолига хизмат кўрсатувчи 
«Ишга марҳамат» мономарка-
зи иш бошлади.

* * *
Обиджон Қудратов Ўзбе-

кистон Республикаси Вазирлар 
Маҳкамаси Туризм, спорт, мада-
ният ва оммавий коммуникация-
лар масалалари котибиятининг 
мудири лавозимига тайинланди.

* * *
«Темир дафтар»га  кири-

тилган оилаларнинг 18 ёшгача 
бўлган ҳар бир фарзанди учун, 
шунингдек, боқувчисини йўқот-
ганлик пенсияси ёки нафақаси 
олувчи оилаларнинг 18 ёшга 
тўлмаган фарзандларига, ноги-
ронлиги бўлган 18 ёшга тўлмаган 
болаларга 500 минг сўмдан бир 
марталик моддий ёрдам пули 
берилмоқда.

* * *
Соғлиқни сақлаш вазирлиги 

хабарига кўра, 17 августда мам-
лакатимиз ҳудудлари бўйлаб 124 
713 доза «COVID19»га қарши 
вакцина қўлланилди.

* * *
Ўзбекистон Ёзувчилар уюш-

маси ва Озарбайжон Миллий 
мажлиси, Озарбайжон Ёзувчи-
лар уюшмаси ҳамкорлигида та-
ниқли шоира Хосият Рустамова-
нинг Бокуда чоп этилган «Исми 
Лала эди у қизнинг» ва «44 
кун» номли китобларининг 
тақдимоти бўлиб ўтади.

Интернет хабарлари
асосида тайёрланди

Ўзбекистон Республикаси
Президентининг
Ф А Р М О Н И

ИШ ҲАҚИ,
ПЕНСИЯЛАР, 

СТИПЕНДИЯЛАР 
ВА НАФАҚАЛАР 
МИҚДОРИНИ

ОШИРИШ
ТЎҒРИСИДА

Ўзбекистон Республикаси
Президенти         Ш.МИРЗИЁЕВ

Тошкент шаҳри,
2021 йил 17 август

МАРКАЗИЙ САЙЛОВ КОМИССИЯСИНИНГ АХБОРОТИ

шавкат 
мирзиёев 
феномени
Президент Шавкат Мирзиёевнинг «Янги Ўзбекистон» газетасига берган  
«Янги Ўзбекистон демократик ўзгаришлар, кенг имкониятлар ва амалий 
ишлар мамлакатига айланмоқда» сарлавҳали интервьюсини ўқиб...

Қудратилла РАФИҚОВ,
Ўзбекистон Республикаси
Олий Мажлис Сенати 
аъзоси, сиёсатшунос

Шавкат Миромоновични узоқ йиллар-
дан буён биладиган одам сифатида, 
қолаверса, ёнида юриб, бирга ишлаб 
характерини яхши билганим учун бу 
ҳол мени унчалик ажаблантирмади. У 
табиатан шундай одам. Гапдан кўра 
меҳнатни, ишни афзал биладиган, 
қилган ишини баъзи сиёсий арбоб-
чаларимиздан фарқли ўлароқ, овоза 
қилаверишни кўпам ўзига эп кўра-
вермайдиган одам. Эҳтимол, шунинг 
учун ҳам фаолият бошлаганидан беш 
йил ўтибгина, матбуотга интервью 
берган. Шунда ҳам ортиқча керилиш-
сиз, камтарона тарзда амалга оши-
рилган ишлар ва келажакдаги режа-
лар ҳақида гапирган.
Мен шундай тушундимки, мазкур суҳ-
бат халқ сайлаган Президентнинг ўз 
халқи олдидаги беш йиллик камта-
рона ҳисоботи.

https://www.norma.uz/uz/qonunchilikda_yangi/uzbekiston_viloyatlarida_nasos_stanciyalari_modernizaciya_qilinadi
https://www.norma.uz/uz/nhh_loyihalari/uz-uzini_tartibga_soluvchi_tashkilotlar_faoliyati_qonuniylashtiriladi

Семи-
нар ас-

н о с и д а 
Т а ъ л и м 

ва фан хо-
димлари ка-

саба уюшмаси 
Р е с п у б л и к а 

к е н г а ш и н и н г 
юрист-консульти 

Д.Муҳамедалиева, 
Фарғона давлат уни-

верситети катта ўқи-
тувчиси А.Ғафуров, Ўз-

бекистон касаба уюш-
малари Федерацияси 

Фарғона вилояти кенгаши 
меҳнат ҳуқуқи инспектор-

лари М.Хатамов ва Ф.Абдул-
лажоноваларнинг иш берувчи 

ва ходимлар ўртасидаги меҳнат 

муносабатларини тартибга солиш 
ҳамда ходимларга етарли шарт-шаро-
итлар яратиб бериш бўйича маъруза-
лари тингланди.

Иштирокчилар ўзларини қизиқтир-

ган саволларга жавоблар олиб, ҳуқуқий 
билим ва кўникмаларини мустаҳкамла-
дилар.

Жамшид  
АБДУВАҲОБОВ

Қувасой шаҳридаги Аҳмад Ал-Фарғоний номидаги 
дам олиш масканида вилоятдаги барча шаҳар ва ту-

манларнинг халқ таълими бўлим мудирлари, кадрлар 
бўйича инспектор-методистлари ҳамда Таълим ва фан хо-

димлари касаба уюшмаси шаҳар ва туман бўлинма кен-
гашлари раислари иштирокида «Иш берувчи ва ходимлар 

ўртасидаги меҳнат муносабатларини тартибга солишнинг 
ҳуқуқий асосларини янада такомиллаштириш» мавзусида 

ўқув-семинар ташкил этилди.

Билим ва кўникмалар 
мустаҳкамланди

Китоб туманидаги 57-умумтаълим мактабида
янги ўқув йили арафасида «Устозлар эъзозда» мавзусида 

маданий-маърифий тадбир ўтказилди. 

Тадбир давомида мактабда ёш авлодга таълим-тарбия бе-
риш борасида кўп йиллар самарали фаолият кўрсатиб, 
пенсияга чиқаётган 4 нафар фидойи педагог ходим-

лар (М.Раҳимов, С.Эгамов, Р.Ҳамдамов, Д.Элбоева)нинг ма-
шаққатли ва шарафли меҳнат фаолиятига ҳамда эришган 
ютуқларига алоҳида эътибор қаратилди.

Туман халқ таълими бўлими Таълим ва фан ходим-
лари касаба уюшмаси Китоб тумани кенгаши уларга 
эсдалик совғалари топширди.

Баҳриддин ЭГАМБЕРДИЕВ,
Таълим ва фан ходимлари касаба уюшмаси

Китоб тумани кенгаши раиси

ДАВР: Мулоқотлар асносида муаммолар ечим топмоқда

– Ишчи гуруҳ хонадо-
нимизга келганида дипло-
мим бор, лекин иш топа 
олмай юрганимни айт-
гандим, – дейди Гулбаҳор 
Юсупова. – Орадан кўп ўт-
май, менга қўнғироқ бў-
либ, иш топилганини ай-
тишди. Мана ҳозир ту-
манимиздаги тиббиёт 
коллежида ишлаяпман. 
Муқим иш жойим бор-
лигидан хурсандман. Бу-
нинг учун ишчи гуруҳ ва-
килларига, бундай хайрли 
ишлар бошида турган эл-
парвар инсонларга мин-
натдорлик билдираман.

Хонадонма-хонадон 
ўрганишлар давомида шу 
маҳаллада яшовчи Гул-
нора Каримова ҳам иш 

топа олмай юргани аён 
бўлди. Гулноранинг бу му-
аммоси ишчи гуруҳнинг 
дафтарига қайд этилди. 
Уни ишга жойлаштириш 
бўйича тезда ишга кири-
шилди. 

– Ишчи гуруҳ вакил-
лари билан суҳбатда иш 
бўлса, бажонидил ишла-
шимни билдирдим, – 
 дейди Гулнора Каримова. 
–  Ишонасизми, уларнинг 
иш топиб беришига кўп 
ҳам ишонмагандим. Ҳеч 
қанча вақт ўтмай, боғчада 
иш борлигини айтишди. 
Мана ҳозир қишлоғимиз-
даги болалар боғчасида 
ишлаяпман. Бундай кўмак 
ва  эътибор учун раҳмат. 

Ўрганишлар мобай-

Фарғона
вилояти Ишчи гуруҳ фаолияти

 рози бўлсин!

Жамшид ЭРГАШЕВ,
«ISHONCH»

МАВСУМ 
МАРОҚЛИ ЎТДИ

«Ўзметкомбинат» акциядорлик жамиятига 
қарашли «Ёшлик» болалар соғломлашти-
риш оромгоҳи Бўстонлиқ туманида жойлаш-
ган. Мазкур масканда ёз мавсуми якунларига 
бағиш ланган тадбир ташкил этилди. 

Қайд этиш жоизки, оромгоҳда пандемия қоидаларига 
қатъий амал қилган ҳолда 3000 нафардан зиёд бо-
ланинг соғломлаштирилишига эришилди. Комби-

нат касаба уюшма қўмитаси ҳисобидан Бўка туманидаги 
Меҳрибонлик уйининг 60 нафар тарбияланувчиси ҳам 
мириқиб дам олди.

Замонавий, янги стандартларга мос меъморчилик 
 қоидалари асосида бунёд этилган маскан кўрган кўзни 
қувнатади. Тўгарак хоналари ҳам замонавий мебеллар, 
компьютер, спорт анжомлари билан жиҳозланган. Мав-
сум давомида очиқ ва ёпиқ сув ҳавзаси, ёпиқ стадион, 
спорт мажмуаси, аквапарк, сунъий кўл, сув аттракцион-
ларидан иборат ўйин майдончаси, ҳайвонот олами бур-
чаги, кўп минг сонли китобларга эга кутубхона мунтазам 
фаолият олиб борди. 

Дам олувчиларнинг ҳар бир куни машғулотларга 
бой тарзда ўтиши учун қизиқарли тадбирлар, кўнгил-
очар  ўйинлар ташкил этилди. Оромгоҳдаги музейдан 
болажонлар томонидан чизилган расмлар, экибана-
лар, бир-биридан чиройли юмшоқ ўйинчоқлар намуна-
лари жой олди. Болаларнинг маънавий-маърифий били-
мини ошириш ҳам доимий эътиборда бўлди. «Оромгоҳ-
дан гапирамиз» радио тўгарагида кундалик янгиликлар 
пешма-пеш бериб борилди. Эсда қоларлиси, оромгоҳда 
 фаолият кўрсатган «Студия» томонидан ҳар бир болага 
ўзларининг ушбу масканда ўтган мазмунли дамлари акс 
эттирилган махсус диск совға қилинди.

Тадбирда фаол ишчи-ходимларга эсдалик совғалари 
ва ташаккурномалар топширилди.

Дилдора АЛИМОВА,
Металлургия ва машинасозлик тармоқлари

 ходимлари касаба уюшмаси Республика кенгаши 
маданий-маърифий ишлар бўйича

 бош мутахассиси 

Тошкент
вилояти

Ёзги 
соғломлаштириш

Ўзбекистон касаба уюшмалари Федерацияси 
Сирдарё вилояти кенгашида болаларни ёзги 
дам олдириш ва соғломлаштириш ташкилотчи-
ларининг форуми бўлиб ўтди. Унда номинация-
лар бўйича ғолиблар тақдирланди. 

КИМНИНГ ИШИ 
НАМУНАЛИ?

Бу йил сирдарёлик 2 минг нафар бола стационар 
оромгоҳда дам олдирилиши режалаштирилган эди. 
Бунинг учун иккита оромгоҳ фаолияти йўлга қўйилди 

ва режадагидан кўпроқ бола соғломлаштирилишига эри-
шилди. 

Вилоят оромгоҳлари  фаолиятини бошлаганига кўп 
бўлгани йўқ. Шунга қарамай, ота-оналар ва уларнинг 
фарзандлари танловига,  севимли масканига айланиб 
улгурди. 

Бунда, албатта, фидойи ва жонкуяр ходимларнинг 
хизмати катта. Доимий анъанага мувофиқ энг илғорлар 
аниқланиб, улар муносиб рағбатлантирилди. 

 Совриндорларга диплом ва эсдалик совғалари топши-
рилди. 

Озода МАМАДАЛИЕВА,
«Ishonch»

Фарғона туманида хотин-қизларнинг муам-
моларини ўрганиш ва ҳал этишнинг иккинчи 
босқичида хонадонма-хонадон юриш орқали 
яна 2 минг 412 нафар хотин-қиз «Аёллар даф-
тари»га киритилди.
«Аёллар дафтари»га киритилган хотин-қизлар 
9 тоифага ажратилиб, қайд этилган муаммо-
ларни бартараф этишга киришилди.
Гулбаҳор Юсупова Фарғона туманининг «Гул-
шан» маҳалласида яшайди. Коллежни та-
момлаб, ўзига мос иш топа олмай уйда ишсиз 
ўтирган эди. Ишчи гуруҳнинг ўрганишларидан 
кейин унинг муаммоси ечим топди. 

нида 106 нафар аёл тад-
биркорлик қилиш иста-
гини билдирган эди. Айни 
дамда уларнинг аксари-
яти тадбиркорлик йўна-
лиши  бўйича таҳсил олиб, 
ўз бизнесларини йўлга 
қўйиш арафасида. 

– Мулоқотлар вақтида 
мен тикувчиликдан хаба-
рим борлигини айтган-
дим, — дейди Араб кў-
часида яшовчи Масту-
рахон Саидова. – Улар 
таклифларимни анкетага 
туширишди. Ҳозирда би-
чиш-тикишни янада му-
каммал ўзлаштириш учун 
сабоқ олиб, ҳунар ўрган-
япман. Бу ерни тамомла-
ганимдан кейин банкдан 
кредит олиб, уйимда ти-
кувчилик цехини очишни 
ният қилганман. 

«Аёллар дафтари»га 
кирган Мунира Хотамова, 
Мавжуда Мирзаназарова, 
Гулнора Аминжоновалар 
ҳам айни дамда касб-ҳу-
нар эгаллаш билан машғул. 

– Хотин-қизлар муам-
моларини ўрганишнинг 
иккинчи босқичида 31 на-
фар хотин-қиз «Аёллар 
дафтари»га киритилди, – 
дейди «Боймаҳалла» МФЙ 
раиси Мавлон Мирзаев. 
– Ўрганишлар натижасига 
кўра, уларнинг 15 нафари 
тиббий ҳимояга муҳтож-
лигини билдик. Куни кеча 
уларнинг барчаси чуқур-
лаштирилган тиббий 
кўрикдан ўтказилди. Кўрик 
жараёнида аниқланган ка-
салликлар бўйича уларга 
бепул дори-дармонлар 
берилди. 

– Саломатлигим ёмон-
лашиб, тез-тез тобим қо-
чиб турарди, – дейди Сай-
ёра Мансурова. – Ишчи 
гуруҳнинг тавсияси билан 
тиббий кўрикдан ўтдим. 
Шифо топишим учун бе-
пул дори-дармонлар бе-
рилди. Муолажалар сабаб 
ҳозир анча тетикман.

Шу кунгача Фарғона 
туманида «Аёллар дафта-
ри»га киритилган тиббий 
ҳимояга муҳтож 600 нафар 
хотин-қиз чуқурлаштирил-
ган тиббий кўрикдан ўтка-
зилди. Бундан ташқари, 
546 нафар ижтимоий ҳи-
мояга муҳтож ишсиз аёл-
нинг муаммоси ижобий 
ҳал этилди. Шунингдек, 
боқувчисини йўқотган 
эҳтиёжманд аёлларнинг 
244 нафарига, ижтимоий 
ёрдамга муҳтож ногирон-
лиги бўлган аёлларнинг 
236 нафарига, қарамоғида 
ногирон фарзанди бор 81 
нафар аёлга моддий кўмак 
кўрсатилди. Қолаверса, 
ҳуқуқий кўмакка муҳтож 
333 нафар хотин-қиз учун 
сайёр қабуллар ташкил 
этилиб, ҳуқуқий маслаҳат-
лар берилди. 

Айни пайтда «Аёл-
лар дафтари»га киритил-
ган фарғоналик аёллар-
нинг мушкулини осон 
қилиш, муродига етка-
зиш, ҳаётдан рози бўлиб 
яшашлари йўлидаги ама-
лий  саъй-ҳаракатлар да-
вом этмоқда. 

Бухоро
вилояти

Беш ташаббус самаралари

Хусусан, шу йил-
нинг апрелидан 
бошлаб, алоҳида 

хона ажратилиб, ку-
тубхона ташкил этилди. 
Кутубхона қисқа муд-
дат оралиғида 500дан 
ортиқ турли бадиий 

адабиётлар билан 
 бойитилди. Яшовчилар 
учун алоҳида мутолаа 
хонаси ҳозирлангани 
ҳам барча-барчани 
хушнуд қилди.

Айни пайтда му-
толаа интернат уйи 

яшовчиларининг кун-
далик севимли машғу-
лотларидан бирига  ай-
ланган.

Шаҳрибону  ҲУСЕНОВА,
Бухоро шаҳридаги 

«Мурувват» уйи масъул 
ходими 

Бухоро шаҳридаги «Мурувват» ногиронлиги 
бўлган шахслар учун аёллар интернат уйида 
Президентимиз илгари сурган беш ташаббусга 
асосан қатор ишлар амалга оширилмоқда.

МУТОЛАА – КУНДАЛИК МАШҒУЛОТ

Аёллар ҳаётдан

Сирдарё
вилояти

Қашқадарё
вилояти

Устозлар эъзозда
Эътибор Фарғона

вилояти
Тадбир

Ассалому алайкум!
Ушбу жумла эшитилганида инсоннинг 

дили беихтиёр равшанлашади, қалбига бир 
нур инади. «Ассалому алайкум», бу – «мен 
сизга тинчлик тилайман» дегани, «Тинч-
лик-омонлик бўлсин!», «Яхши кунларда 
кўришайлик!», деган тилаклар ҳам кишига 
ўзгача хуш ёқади. 

Хўш, нега шундай? Бу тилаклар некбин-
лик ташигани учунми?

ХХI асрга келиб, юракда таҳлика қўзғовчи 
хавфу хатар кескин кучайди. Бир томонда – 
тоза ичимлик суви, нефть ва газ захиралари 
тақчиллиги, экологик инқироз ва мисли 
кўрилмаган фавқулодда офатлар, иккинчи 
томонда эса, уруш ва адоват, вайронкорлик 
ва қабоҳат.

...Ёзнинг жазирама чилласида бир на-
жот истаб дунёнинг исталган нуқтасига-да 
кетишга рози бўлиб, ватани чегарасини ке-
сиб ўтишга, бунинг учун, ҳатто, ҳавога кўта-
рилаётган учоқлар қанотларига осилиб 
олишга-да тайёр қочқинлар, уларнинг аянч-
 ли қисмати ва оғир йўқотишлари кимнинг 
юрак-бағрини ўртамайди, дейсиз. Ҳолбуки, 
уяси бузилган бир қушнинг  безов та чирқил-
лаши баъзан одамнинг қалбини тилка-пора 
қилиши мумкин...

Бугунги кунда дунёда юз бераётган но-
тинчликлар, талотумлар бизга алоқадор 
эмас, деб ким айта олади?

Тобора глобаллашиб бораётган дунё на-
фақат ижтимоий-сиёсий, балки маданиятлар 
ва қадриятлараро масофаларни ҳам қисқар-
тириб қўйди. Эндиликда бир давлат, минтақа 
учун мансублик касб этадиган муаммо қол-
мади: у ҳам худди ижобий омиллар сингари 
умумийлик касб эта бош лади ёки барча жа-
миятларни бевосита ўша «оғриқ»қа маълум 
маънода дахлдор қилиб қўйди. 

Шу ўринда, Буюк Британиянинг собиқ 
бош вазири Тереза Мэй «Биз бугун уруш 
ўчоқлари фақат Яқин Шарқда, биз ва фар-
зандларимиз хавфдан холимиз, дея хотир-
жамликка берилмайлик, ундан умид вор ҳам 
бўлмайлик, аслида уруш таҳдиди ва унинг 
қалбларни вайрон этувчи совуқ «мафку-
раси» аллақачон болаларимиз ётоғигача ки-
риб келиб бўлган», деганида мутлақ ҳақ эди. 
Зотан, интернет тармоғи ер юзини гўёки ўр-
гимчак тўридай қамраб олган, ахборот ма-
конида глобаллашув тенденциялари тобора 
фаоллашаётган бугунги кун нуқтаи назари-
дан қараганда вазиятга бундан-да ортиқ ёки 
жўялироқ изоҳ беришнинг ўзи қийин.

Ҳа, инсоният учинчи минг йилликда кўп-
чилик эътироф этаётганидай, катта тамаддун 
– гипертехник ва ахборот коммуникацион 
тараққиётга эришди. Бироқ, одамзод учун 
тинчлик-хотиржамлик, инсоний қадр-қим-
мат, меҳр-оқибат, умуминсоний қадрият-
лар олдидаги сомеълик мудом эпик харак-
тер касб этиб келишига гувоҳ бўлмоқдамиз.

Миллий, диний, ирқий ва сиёсий адо-
ватлар ҳали-ҳануз биз она сайёра деб атай-
диган заминимизни қалқитиб тургани бор 
гап. Шу кунларда ён қўшнимиз, жафокаш 
афғон халқи тупроғида бўлаётган воқеалар, 
албатта, бизни ҳам бирдек хавотирга со-
лади, қалбимизни оғритади. Ва ўз ўрнида, 
тинчлик-хотиржамлик, озодлик, яратиш ва 
 бунёдкорлик қандай улуғ неъмат эканини 
бевосита яна бир бор эсимизга солади.

Аслида, Афғонистонда ва умуман, мин-
тақада тинчлик ва хавфсизликни таъминлаш, 
бунинг мустаҳкам асосларини яратиш Ўзбе-
кистон ташқи сиёсатининг муҳим бўғини бў-
либ келган. Шавкат Мирзиёев даврига ке-

либ эса бу фактор янада юқори нуқтага кўта-
рилди. Ўрни келганда иккиланмай айтиш 
мумкинки, Шавкат Миромонович минтақа 
давлатлари билан яқин қўшничилик алоқа-
ларини тиклаш, ўтмиши, маданияти, тили, 
дину қадриятлари деярли бир хил бўлган 
тарихий қардош халқларни бир-бири би-
лан яқинлаштирмай туриб, давлатлар, қо-
лаверса, минтақа истиқболи ҳақида ўйлаш 
бефойда эканини англаб етди ва иш бошла-
ган илк куниданоқ шу ишларга бел боғлади. 
Унинг бу ҳаракатлари бугунга келиб минтақа 
ижтимоий-сиёсий, қолаверса, иқтисодий ҳа-
ётида қандай ижобий ўзгаришлар ясаганини 
таърифлаб ўтириш, менимча, ортиқча.

Яқинда халқаро экспертлардан бири 
Шавкат Мирзиёев Президент сифатида иш 
бошлагач, Ўзбекистон амалга ошираётган 

ислоҳотлари билан минтақада «чангланти-
рувчи» вазифасини ўтаётганини ёзди. Ал-
батта, образли тарзда зикр этилган ушбу қа-
раш теран маънога эга. Зотан, чанг ланмаган 
боғ мевасиз бўлишини ҳаммамиз яхши би-
ламиз...

Чегараларнинг очилиши, делимитация 
ва демаркация жараёнларининг фаолла-
шуви, иқтисодий ҳамда энг муҳими, узоқ 
йиллар минтақа «полотноси»да қотиб қол-
ган маънавий характер, ўзаро қардошлик 
ришталарининг бир манзил сари йўлга со-
линиши, айтиш мумкинки, бугун халқаро ку-
затувчию экспертлар кўп гапираётган мин-
тақа  интеграцияси сари мақсадни қатъий-
лаштирди, десам муболаға бўлмайди.

Қолаверса, Шавкат Мирзиёевнинг Ўзбе-
кистон ташқи сиёсати бўйича тутган йўли 
алоқадор актор давлатларнинг минтақа бо-
расидаги геосиёсий ва геоиқтисодий режа-
ларини қайта кўриб чиқишга ундади. Бунга 
мисол тариқасида Россия етовидаги ЕОИИ, 
Хитойнинг «Бир макон, бир йўл» ва АҚШ-
нинг Марказий Осиё бўйича ишлаб чиққан, 
янги «G5+1» стратегик лойиҳаларини келти-
риш мумкин. Шу жумладан, давлатимиз раҳ-
барининг ислоҳотлари минтақадаги баъзи 
қўшниларимизни ҳам танлов имконияти-
нинг чеклангани туфайлигина кириб қолган 
позициясидан чиқиб, ўзлари учун анъана-
вий ва мутлақо табиий бўлган ўзанга тушиб 
олишига ёрдам берди.

Британиядаги Chatham House халқаро 
муносабатлар бўйича таҳлил марказининг 
«Kazakhstan: Tested by Transition («Ўтиш 
даври синовларидан ўтган Қозоғистон») деб 
номланган кенг қамровли маърузасида (му-
аллифи – Аннет Бор) келтиришича, минтақа 
мамлакатлари ҳамкорликка алоҳида тайёр-
гарлик кўрсатмаган шароитда Қозоғистон 
узоқ вақт давлат сифатидаги ўзлигини Ев-
роосиё мамлакати сифатида шакллантириб 
келди. Ушбу майдончадан минтақага дахл-
дор муаммоларни ишлаб чиқишда фойда-
ланди. Ўзбекистон ислоҳотлар йўлига ўтгач, 
биринчи президент Назарбоев Марказий 
Осиёнинг умумий мероси, шунингдек, неча 
минг йиллик маданий ва илмий ютуқлари 
ҳақида кўп гапирадиган бўлди. У 2017 йили 
«Остона» клуби қатнашчиларига мурожаат 
қилар экан, шундай деган эди: «Орадан чо-
рак аср вақт ўтиб, тарихи, дини, маданияти 
ва менталитети – зеҳнияти бир бўлган Мар-
казий Осиё давлатлари билан бирга бўли-
шимиз, бир-биримизга ёрдам беришимиз 
ва минтақа хавфсизлигини биргаликда таъ-
минлашимиз Аллоҳнинг иродаси эканини 
ҳаммамиз тушунамиз».

Ҳақиқатан ҳам, 2017 йилгача Ўзбекис-
тоннинг қўшниларга нисбатан ёпиқ ва баъзи 
ҳолларда қарши сиёсати Қозоғис тон, Тожи-
кистон ва Қирғизистон ташқи сиёсатидаги 
ҳам иқтисодий, ҳам сиёсий йўналишларни 
турли минтақавий гуруҳлар сари бурди. 2017 
йилга келиб эса ушбу динамика ўзгарди ва 
бешта мамлакатга потенциал жиҳатдан 
ташқи иштирокчилар қатнашувисиз минтақа 
сиёсатини ишлаб чиқиш имконияти пайдо 
бўлди. Бу, ҳеч шубҳасиз, Шавкат Мирзиёев-
нинг минтақа сиёсатига ижобий таъсири би-
лан изоҳланади. 

Гап гарчи, минтақамиз ҳаёти ҳақида ке-
тар экан, мамлакатлар иқтисодий ва сиё-
сий ҳаётидаги кўҳна стереотиплар ҳақида 
ҳам гапириш ўринли бўлади, менимча. Сир 
эмаски, узоқ йиллик мустабидлик ва у қол-
дирган «анъанавийлик» минтақа ҳаётини 
сунъий равишда чекланган имкониятларга 

қарам қилиб қўйганди.
Биз кўпчилигимиз энг яқин стратегик ше-

рик деганда, ҳозиргача Россия ёки Хитой на-
зарда тутилишига ўрганиб қолганмиз. Қо-
лаверса, бундай ўйлашимизга минтақадаги 
мавжуд шароит ҳам мажбур қиларди. Шу 
маънода Шавкат  Миромоновичнинг «Жануб 
концепцияси» бир неча асрлардан буён ўз-
гармай келаётган Марказий Осиё ижтимо-
ий-сиёсий харитасини янги ранглар билан 
бойитди. Ўзбекистондан то Покистон сари 

тортиладиган йўл бугун минтақа истиқбо-
лини белгилайдиган энг долзарб лойиҳа, дея 
баҳоланмоқда. Айни шу Марказий ва Жану-
бий Осиё минтақалари ўртасидаги савдо-со-
тиқ ва қолаверса, маданий-маърифий соҳа-
лардаги алоқаларнинг ривож топишини бу-
гун кўпчилик экспертлар кўҳна ўтмишнинг 
тикланишига қиёслашаётир.

Албатта, мустақиллик тарихимизда биз, 
гарчи унча узоқ тарих бўлмаса-да, кўп-кўп 
лойиҳаларни, баландпарвоз чақириқларни 
кўрганмиз, эшитганмиз. Бироқ, Марказий ва 
Жанубий Осиё ўртасидаги ҳамкорлик сари 
ташланган қадамлар шунчаки гап эмас. Буни 
яқинда пойтахтимизда ўтган халқаро кон-
ференция ҳам исботлаши мумкин. Жаҳонда 
пандемия бўлишига қарамай, мазкур учра-
шувда бир неча давлат раҳбарлари, ўнлаб 
мамлакатлар ва халқаро ташкилотларнинг 
юқори мулозимли аъёнларининг тўғри-
дан-тўғри иштирок этиши, унинг нақадар 
жиддий эканини урғулайди, албатта.

Умумий маънода айтганда, бугун ҳақли 
равишда «Янги Ўзбекистон» дея аталаётган 
мамлакатимиз ижтимоий- сиёсий, иқтисо-
дий ҳаётида жуда теран ўзгаришлар бўлди. 
Гарчи буни қаторлаштириб санашнинг мав-
риди бўлмаса-да, бир устувор жиҳатга мух-
тасар тўхталиб ўтмоқчиман. Зотан, бу мил-
лий ўзлик билан боғлиқ масаладир.

Шу нарсани тан олиб айтиш керакки, Ўз-
бекистон ҳеч маҳал миллий ўзликни таниш, 
англаш (идентитет) нуқтаи назаридан маса-
лага бугунгидек яқин келган эмас. Бизда то 
бугунгача, худди эски давр адабиёт наза-
риясининг темир қоидасидагидек, ижтимо-
ий-маънавий, мафкуравий соҳаларда бир 
хил қараш, шаклан миллий, мазмунан социа-
листик дунёқараш ва сиёсий муҳит ҳукмрон-
лик қилди. Афсуски, бу жамиятдаги ижти-
моий, хусусан, миллий жабҳадаги ислоҳот-
лар йўлини тўсиб келди. Давлат тили, имло, 
диний қадриятларга бўлган қараш, афсуски, 

турли норозиликларга сабаб бўлди. Бугунга 
келиб, давлат тили ва имло бўйича бошлан-
ган ишлар, табиийки, халқимизни руҳланти-
риб юборди. Айниқса, Президентимизнинг 
БМТ минбаридан туриб давлатчилигимиз та-
рихида илк бор ўзбек тилида нутқ сўзлаши 
ёки чет эл раҳбарлари билан она тилимизда 
 дипломатик музокаралар ўтказиши тили-
мизнинг, миллатимизнинг  қадрини бир неча 
баробарга кўтарди. Ёки мамлакатимизнинг 
Туркий тилли давлатлар кенгашига аъзо бў-
либ кириши Ўзбекистоннинг ҳам ижтимоий, 
ҳам сиёсий «характери» ўзгараётганини, дав-
латимиз мустабидлик ва янги кўринишдаги 
маънавий қарамликлардан силтаниб чиқиб, 
ўзлиги сари интилаётганини англатади.

Аслини олганда, Туркий бирлик ғояси бу-
гун пайдо бўлган эмас. Буюк Амир Темур ор-
зуларида ҳам туркий халқларни бирлашти-
ришни назарда тутувчи Турон тушунчаси 
мавжуд бўлган. Лекин ҳақиқат шундаки, биз 
узоқ йиллар шу ҳаётий ҳақиқатдан қочиб 
яшадик: қўполроқ қилиб айтганда, ўзимиз-
нинг туркий халқ эканлигимизни тан олма-
дик.

Шавкат Миромонович бу тарихий 
ҳақиқатни тиклади. Нафақат тиклади, балки, 
кенгашга куч ва ишонч руҳини мустаҳкам-
лади. Буни аъзо давлатлар экспертларининг 
кўпчилиги холис эътироф ҳам этди. Баъзи 
маълумотларга кўра, йил сўнггида Истан-
булда бўлиб ўтадиган кенгашнинг навбат-
даги йиғилишида Туркманистон ва Венгрия 
давлатлари етакчилари ҳам иштирок этиши 
кутилмоқда. Буни ҳеч истисносиз тарзда 
Шавкат Мирзиёев феномени ва Янги Ўзбе-
кистонга бўлган ишончнинг амалий ифо-
даси, дейишимиз мумкин. Қолаверса, шу 
биргина ҳаётий мисол Президентимизнинг 
«биз эргашувчи эмас, эргаштирувчи бўли-
шимиз керак», деган ғояларига мос тарзда 
«жаранглаши» кишида ифтихор уйғотади.

Шу ўринда яна бир жиҳатни айтиб ўтма-
сам бўлмас. Бу биз таҳлил этаётган ҳаётнинг, 
жамиятнинг мураккаб томонлари ҳақида 
эмас. Билъакс, унинг ёрқин ва соф тарафи-
дан, яъни болалар нигоҳидан назар ташла-
сак.

Мен хизмат вазифам юзасидан турли 
аҳоли қатламлари орасида кўп бўламан, ҳу-
дудларга бораман, оддий одамлар даврасида 
мулоқотлар қиламан. Биласизми, шунда бир 
жиҳат жуда кўп марта эътиборимни тортган: 
беғубор болаларнинг  Шавкат Мирзиёевнинг 
суратини кўрганида «Бу бизнинг Президен-
тимиз!», «Бу менинг Президентим!», дея қу-
вонганидир.

Бу нимадан дарак? Бу Ватан келажаги 
бўлган авлоднинг давлат раҳбарига ишон-
чидан, эртанги кунига ёруғ умидларидан да-
лолат. Муҳими, улар орасида турли миллат 
болалари бор. Аммо барчаси ўзларини бир 
Ватан – Янги Ўзбекистон фарзандлари деб 
билишади.

Энди айтинг-чи? Халқнинг беғубор қат-
лами бўлган болалар қалбигача кириб бор-
ган инсонни ҳақиқий маънода Миллат Сар-
дори деб аташга ҳақдор эмасмизми?

Демак, бугун Ўзбекистон халқи жипслик 
ва якдиллик билан ўз истиқболини, жонажон 
Ватанининг келажагини Миллат Сардори 
Шавкат Мирзиёев сиймосида кўрмоқда.

Мен бу гапларни шунчаки ёзаётганим 
йўқ, албатта. Кеча Президентимизнинг 
матбуотда эълон қилинган «Янги Ўзбекис-
тон демократик ўзгаришлар, кенг имко-
ниятлар ва амалий ишлар мамлакатига 
айланмоқда» сарлавҳа остида берилган 

интервьюси мени шу мавзуда, қисқа давр-
 да ҳаётимизда юз берган ва бераётган 
 воқеа-ҳодисалар ҳақида қалам тебратишга 
ундади.

Зотан, мазкур суҳбат кўз олдимда кеча ва 
бугуннинг хотираларини кино лентасидаги 
тасвирлардек жонлантирди. Суҳбатни қай-
та-қайта ўқидим. Ва амин бўлдимки, Прези-
дент Шавкат Мирзиёев бу борада ҳам ўзига, 
ўзлигига содиқ қолди.

Ўта камтарлик, қилган ва қилаётган ишла-
рини кўз-кўзламаслик ёки шунчаки тафси-
лот сифатидагина айтиб ўтиш, «Мен» демас-
лик, нима бўлса, «халқимиз», «одамлари-
миз», нари борса, «командамиз билан бирга 
амалга оширдик», дея қилинган ишларга 
изоҳ бериш...

Шавкат Миромоновични узоқ йиллар-
дан буён биладиган одам сифатида, қола-
верса, ёнида юриб, бирга ишлаб характе-
рини яхши билганим учун бу ҳол мени ун-
чалик ажаблантирмади. У табиатан шундай 
одам. Гапдан кўра меҳнатни, ишни афзал 
биладиган, қилган ишини баъзи сиёсий ар-
бобчаларимиздан фарқли ўлароқ, овоза қи-
лаверишни кўпам ўзига эп кўравермайдиган 
одам. Эҳтимол шунинг учун ҳам  фаолиятини 
бошлаганидан беш йил ўтибгина, матбуотга 
интервью берган. Шунда ҳам ортиқча кери-
лишсиз, камтарона тарзда амалга оширил-
ган ишлар ва келажакдаги режалар ҳақида 
гапирган.

Мен шундай тушундимки, мазкур суҳбат 
халқ сайлаган Президентнинг ўз халқи олди-
даги беш йиллик камтарона ҳисоботи.

Ҳолбуки, мақташга ва мақтанишга ар-
зигулик ишлар ҳам, кўрсаткичлар ҳам кўп 
эди... Ташқи ва ички сиёсатда, иқтисоди-
ётда қисқагина муддатда у амалга оширган 
ишларни уддалаш учун баъзан одамзодга 
Аллоҳ берган умр ҳам етмаслиги мумкин...

Қолаверса, бу дунёда ўзи тириклиги-
даёқ ўзининг номига кентлару хиёбонларни 
қўяётган, ўзларига олтиндан барокко услу-
бидаги бадиий ландшафт бағрига ҳайкалини 
ўрнатиб олган сиёсий лидерларни ҳам кўриб 
турибмиз.

Мен мавзудан келиб чиқиб бир мулоҳа-
зани айтмоқчиман: Шавкат Мирзиёев ҳақида 
ёзиш жуда оғир ва қийин. Унинг фаолияти, ха-
рактери, мухтасар айтганда, феномени анъ-
анавий эмас. Унинг табиати ва характерида 
қандайдир фавқулодий бир куч бор. Шунинг 
учун ҳам халқимиз, айниқса, раҳбарлар ора-
сида анча машҳур бўлиб кетган «бу одам қа-
чон ухлайди, қачон дам олади?», деган ибора 
унинг сийрати ва сувратидаги шиддатни кўриб 
турган одамларни ажаб лантирмайди.

Янги Ўзбекистонни 
барпо этиш – бу шунчаки 

хоҳиш-истак, субъектив ҳо-
диса эмас, балки туб тари-

хий асосларга эга бўлган, 
мамлакатимиздаги мав-

жуд сиёсий-ҳуқуқий, ижти-
моий-иқтисодий, маъна-

вий-маърифий вазиятнинг 
ўзи тақозо этаётган, халқи-
мизнинг асрий интилишла-

рига мос, унинг миллий ман-
фаатларига тўла жавоб бера-
диган объектив заруратдир.

Президент  сифатидаги 
фаолиятимнинг маъно-маз-
мунини ташкил этадиган энг 
улуғ мақсад – халқимизнинг 

тинч ва осойишта, эркин ва 
фаровон ҳаёт ҳақидаги ор-

зу-умидларини рўёбга чиқа-
риш йўлида сидқидилдан 

фидокорона хизмат қилиш-
дан иборатдир.

Азал-азалдан ўзаро қар-
дош ва биродар бўлган мам-
лакатларимиз кўпгина мин-

тақавий ва глобал масалалар, 
ижтимоий-иқтисодий та-

раққиёт бўйича яқин ҳамкор-
ликда ҳаракат қилишни бош-
лади. Жаҳон сиёсатшуносли-
гида «Марказий Осиё руҳи» 

деган ибора пайдо бўлди.

шавкат 
мирзиёев 
феномени
Президент Шавкат Мирзиёевнинг «Янги Ўзбекистон» газетасига берган  
«Янги Ўзбекистон демократик ўзгаришлар, кенг имкониятлар ва амалий 
ишлар мамлакатига айланмоқда» сарлавҳали интервьюсини ўқиб...

Мамлакатимизда 2018 йил 3 июлда 4 та 
боб, 34 та моддадан иборат «Медиация 
тўғрисида»ги қонун қабул қилиниб, 2019 
йил 1 январдан кучга кирди. Унинг асосий 
мақсади низоларни судгача ҳал қилишга 
қаратилган.

МУРОСА ЙЎЛИ
ёхуд медиация бизга 

қанчалик муҳим?

Медиация сўзи «воси-
тачилик» маъносини 
англатади. Мазкур ту-

шунча низоларни тарафлар-
нинг ўзаро мақбул қарорга 
келиш мақсадида ихтиёрий 
асосда, холис шахс, яъни меди-
атор кўмагида ҳал қилиш усу-
лидир.

Бу усулнинг маълум бир 
шартлари ва тамойиллари бор. 
Улар медиациянинг махфий-
лиги, ихтиёрийлиги, тарафлар-
нинг ҳамкорлиги ва тенг ҳуқуқ-
лилиги, медиаторнинг мус-
тақиллиги ва холислигидан 
иборат.

Медиация низоларни ҳал 
этишнинг энг кенг тарқалган 
муқобил усули бўлиб, фуқаро-
лик жамиятининг муҳим ун-
сури сифатида деярли барча 
ривожланган давлатлар ама-
лиётида қўлланилмоқда.

Хусусан, АҚШда иқтисодиёт, 
сиёсат, бизнес соҳасидаги ҳеч 
бир жиддий музокаралар жа-
раёни медиаторларсиз ўтмаган. 
Англияда эса медиациядан ои-
лавий, фуқаролик, тижорат, корпоратив, кичик даъво-
лар, вояга етмаганлар ўртасидаги жиноятларга оид ни-
золарда фойдаланиб, ҳатто,  оилавий низоларда медиа-
ция харажатлари давлат томонидан қоплаб берилган. 
Германияда медиаторлар бевосита судлар ёнида иш 
олиб боришига ва бу яхши самара бераётганига эъти-
бор берсак, бизда ҳам судлар медиаторлар билан ҳам-
жиҳат ишлашга ўтсалар, нур устига аъло нур бўлар эди, 
деган ҳулосага келиш мумкин.

Бугунги кунда Ўзбекистон низоларни ҳал қилиш-
нинг муқобил усули – медиациядан фойдаланишнинг 
дастлабки босқичида турган бўлса-да, унинг баъзи 
кўринишлари, жумладан, фуқароларнинг ўзини-ўзи 
бошқариш органлари томонидан низолашаётган та-
рафларни, хусусан, қўшнилар ўртасидаги ёки оилавий 
низоларни бартараф этиш фаолиятини ҳам медиация-
нинг бир шакли сифатида кўриш мумкин. Жамияти-
мизда аввалдан маҳалла оқсоқоллари, нуронийлар, 
катта ҳаёт тажрибасига эга бўлган кайвони инсонлар 
қўшнилар, оила аъзолари, эр-хотин ўртасидаги низо-
ларни ҳал этиш вазифасини, яъни медиатор вазифа-
сини аъло даражада бажариб келишган.

Шу ўринда таъкидлаш жоизки, Президентимиз-
нинг ташаббуси билан ташкил этилган Адлия вазир-
лигига қарашли Давлат хизматлари марказлари аҳо-
лига кенг кўламли хизматларни кўрсатиб келмоқда. 
Медиация хизмати ҳам аҳоли учун зарур хизмат тур-
ларидан эканини инобатга олиб, профессионал ме-
диаторларга Давлат хизматлари марказларидан жой 
ажратилса, айни муддао бўлади.

Ишонч билан айтиш мумкинки, медиация усу-
лининг амалиётга татбиқ этилиши мамлакатимизда 
фуқароларнинг ҳуқуқ ва эркинликларини таъмин-
лаш борасида яна бир ҳуқуқий кафолат бўлиб хиз-
мат қилади.

Тоштемир МЎМИНОВ,
                                                                                  медиатор 

Ислоҳотлар моҳияти

Бугунги кунда 
Ўзбекистон ни-
золарни ҳал қи-
лишнинг муқо-
бил усули – ме-
диациядан 
фойдаланиш-
нинг дастлабки 
босқичида тур-
ган бўлса-да, 
унинг баъзи 
кўринишлари, 
жумладан, фуқа-
роларнинг ўзи-
ни-ўзи бошқа-
риш органлари 
томонидан ни-
золашаётган 
тарафларни, ху-
сусан, қўшнилар 
ўртасидаги ёки 
оилавий низо-
ларни бартараф 
этиш фаолия-
тини ҳам ме-
диациянинг бир 
шакли сифатида 
кўриш мумкин. 

Тўғри, автомобилларнинг таркибий қисм-
ларини ишлаб чиқаришни маҳаллий-
лаштириш осон эмас. Аммо ички ҳамда 

қўшимча имкониятлардан оқилона ва тўлиқ 
фойдаланилса, мақсадга эришиш мумкин.

Мен машинасозлик инженерияси йўна-
лишида таҳсил олган талаба сифатида ил-
мий раҳбарим Алишер Шариповнинг 
кўмаги ва маслаҳатлари асосида «Ўз-
бекистон Республикаси ҳудудида цилин-
дрлар блоки ишлаб чиқаришни маҳал-
лийлаштириш жараёни» мавзусида 
дип лом иши ёзиш асноси олиб борган 
тадқиқотларим жараёнида шундай 
хулосага келдим.

Айни вақтда пойтахтимизнинг 
Сергели туманида жойлашган «Jeneral motors» 
заводи иккиламчи ишлов бериш йўли билан 
«Спарк», «Кобальт», «Нексия-3», «Ласетти» ав-
томобиллари учун двигатель етказиб бер-
моқда. Бунда двигателларнинг 60 фоизини, 
яъни асосий ўзак қисмини ташкил этувчи Ко-
рея Республикасидан олиб келинган цилиндр-
лар блокига қайта ишлов берилмоқда. Қолган 
40 фоизни ташкил қилувчи майда деталлар эса 

 диёримизда ишлаб чиқарилмоқда. 
Келтирилган цилиндрлар 
блокининг қир-
р а л и 

жойлари те-
кислаб силлиқланади 

ва ичига вал, тирсакли вал, ци-
линдр, рессор каби зарур эҳтиёт қисмлар 

жойлаштирилади. 
Умуман олганда, цилиндр лар блоки тоза 

алюминий ёки тоза чўяндан ясалиши керак. 
Акс ҳолда, у двигателга айлангач, кучли иссиқ-
ликка дош беролмайди. Бизда алюминий ва 
чўян маҳсулотлари бор, аммо тозасини топиш 
амримаҳол.

Мен тоза алюминий ва тоза чўяннинг турли 
мамлакатлардаги нархлари билан қизиқиб 
кўриб, уларни Корея, Россия, Хитой, Ҳиндистон 

ёки Тожикистондан олиб келиш афзаллигини 
аниқладим. Зеро, ўзимизда тайёрланадиган ци-
линдрлар блоки учун тоза алюминий ва чўянни 
йўлкира ҳаражатларини ҳисобга олган ҳолда, 
иложи борича қардош ва яқин давлатлар-
дан олиб ке- лиш нисбатан ар-
зонга ту- шади. Цилин-
д р л а р б л о к и н и 

қуйишда 
асқота-
д и г а н 
қ о л и п 
у ч у н 
к е р а к 
б ў л а -

д и г а н 
қум, ва-

н а д и й , 
вольфрам эса 

ю р т и м и з д а мавжуд.
Агар биз ана шу цилиндрлар блоки ва уни 

қуйиш учун зарур бўлган қолипни тайёрлаш 
жараёнларини юртимизда тўлиқ маҳаллий-
лаштирсак, келажакда автомобиль двигател-
ларини юз фоиз ўзимизда ишлаб чиқаришга 
эришамиз. Бу вақт ва харажатлар тежали-
шига, енгил автомобиллар баҳоси бирмунча 
 пасайишига олиб келади. Пировардида, хо-
рижий инвестицияларни кенг кўламда жалб 
этишга ҳамда миллий иқтисодиётимиз юксали-
шига хизмат қилади. 

Шaвқиддин СУЮНОВ,
Тошкент шаҳридаги Турин
политехника университети  

битирувчиси

Экология ва атроф-муҳитни 
муҳофаза қилиш соҳаси-
даги назорат бўйича Нукус 

шаҳар  инспекциясининг 1-дара-
жали инспектори Бауиржан Қур-
баналиевнинг таъкидлашича, 
Қорақалпоғистоннинг шаҳар ва 
туманларида бу йил кузда  ҳамда 
келаси йил баҳор ойларида пав-
ловниязорлар барпо этилади.

Хўш, павловния қандай да-
рахт? Унинг қандай афзал жиҳат-
лари бор?

Биология фанлари доктори, 
профессор Алишер Тўраев-
нинг таъкидлашича, павловния 
 кўплаб ноёб хусусиятларга эга 
бўлиб, ёғочи енгиллиги ва зич-
лиги бўйича бошқа дарахтлар-
дан кескин ажралиб туради. Уни 
сувга солсангиз, бўкиб қолмайди, 

тез нам тортиб 
ч и р и м а й д и . 
Шу боис ун-
дан асосан 
 қ а й и қ л а р , 
м у с и қ а 
асбоблари, 
мебеллар 
ва сноу-
борд каби 
спорт ан-
ж о м и 
ясашда 
фойда-
л а н и -
лади. 

Павловния – енгил, ҳар хил 
таъсирларга ўта чидамли, айни 
чоғда, юмшоқ ва эгилувчан 
ўсимлик. Бир куб метри ўртача 
208-300 килограмм тош босади. 
Бу демак, у эман дарахтидан 
 деярли тўрт баравар, қарағайдан 
икки баравар енгилдир. 

Яна бир афзаллиги – пав-
ловния ёғочи юқори ҳароратли 
оловга бардошли. Бошқа дарахт-
лар 250-300 градусда ёнса, у 450 
градусли оловга ҳам чидайди. 
Шу боис ҳозир жаҳонда павлов-
ния ёғочидан тайёрланадиган 
пиллет ва брикет ёқилғиларига 
талаб ортиб бормоқда. Бу маҳ-
сулотлар, бир қарашда, кўмирга 
ўхшайди, нархи ҳам деярли бир 
хил. Аммо кўмирдан фарқли ўла-
роқ, у тўлиқ ёнади ва ўзидан кул 
қолдирмайди. Ёнганида заҳарли 
карбонад ангидрид гази чиқар-
майди. 

Хуллас, павловния дарахти 
қишлоқ хўжалигини биомасса, 
биоўғит, озуқа, мебель саноа-
тини ёғоч ва пардозлаш матери-
аллари билан таъминлайдиган 
хомашё манбаи ҳисобланади. 
Шу билан бирга, атроф-муҳит 
мусаффолигини асрашда, шаҳар- 
қишлоқларимиз чиройига чирой 
қўшишда қўл келади.

Павловния жуда тез ўсади. 
Ерга қадалган ниҳоли бир йилда 
5 метргача бўй чўзади, иккинчи 

йилдан гуллай бошлайди ва ба-
ландлиги 12 метргача боради. 
Уни тўртинчи йилдан бошлаб ке-
сиб, ёғоч олиш мумкин. Дарахт 
тўлиқ етилиши учун 7 йил кифоя 
қилади. Бу вақт оралиғида тана-
сининг   диаметри 70 санти метрга, 
бўйи 15-20 метрга етади. Қарағай 
ва эман бу даражада ўсиши учун 
эса 50 йил керак бўлади. 

Павловнияни кесиб олсан-
гиз, у илдизидан яна ўсиб чиқа-
веради. Бу дарахт ёғочининг 
бир куб  метри жаҳон бозорида, 
қайта ишлаш даражасига қараб, 
200 доллардан 800 долларгача 
нархда сотилади. 

Мутахассислар фикрича, Ўзбе-
кистон иқлими ушбу дарахт ўсиши 
учун қулай. Шу боис Вазирлар 
Маҳкамаси 2020 йил 27 августда 
«Республикада тез ўсувчи ва сано-
атбоп павловния дарахти планта-
цияларини барпо этиш чора-тад-
бирлари тўғрисида» қарор қабул 
қилган. Унга кўра, талабгорларга 
қиш лоқ хўжалигига мўлжаллан-
маган ёки яроқсиз бўлган ер май-
донлари ажратилиши белгилан-
ган.

Насиб бўлса, Оролбўйида 
павловниязорлар барпо этилса, 
табиат янада гўзаллашади.

Табиат ва биз
Қорақалпоғистон
Республикаси

ОРОЛБЎЙИДА 
павловния экиш 

оммавийлашади(ми?)

Есимхон ҚАНОАТОВ, 
«ISHONCH»

Ўзбекистонда автомобиль саноати ривожланиб бормоқда. «Ўзавтосаноат» 
компания  си олдида эса 2022-2025 йилларда ҳамкорлар билан бирга янги ва 
машҳур автомобиль моделларини тайёрлашни йўлга қўйиш, трансформация жа-
раёнларини тезлаштириш, шу тариқа ишлаб чиқаришга сарфланадиган вақтни 
икки бараварга қисқартириш, электромобиллар ишлаб чиқаришга ҳозирлик 
кўриш ва таркибий корхоналар улушини босқичма-босқич хусусий секторга ўтка-
зиш масалалари турибди. Бундан ташқари, тизим зиммасига ишлаб чиқаришни 
маҳаллийлаштириш даражасини 70 фоизга етказишдек муҳим ва масъулиятли 
вазифа юклатилган. 

Оролбўйи ҳудудини кўка-
ламзорлаштириш мақсадида 
автомобиль йўллари бўйла-
рига, дала четларига, инфра-
структура объектлари мавжуд, 
аҳоли яшайдиган жойларга, 
тупроқ ва иқлим шароитидан 
келиб чиққан ҳолда, павлов-
ния, тут, тез ўсувчи бошқа ман-
зарали дарахтлар, хонадонлар 
олдига эса ток кўчатлари экиш 
режалаштирилмоқда. 

Тадқиқот ва таклиф

АЖОЙИБ ИХТИРО

ёки автомобиллар учун 

цилиндрлар блоки ишлаб чиқаришни 

маҳаллийлаштириш мумкин

Эълонлар

Ўзбекистон касаба уюшмалари Федерациясининг 
Самарқанд вилояти кенгаши ҳамда Транспорт, йўл 
ва капитал қурилиш, қурилиш индустрияси ходим-
лари касаба уюшмаси Самарқанд вилояти кенгаши 
жамоалари Самарқанд давлат архитектура-қурилиш 
 институти ректори в.в.б. Эркин Исаковга укаси

Равшан ИСАКОВнинг
вафоти муносабати билан чуқур ҳамдардлик билди-
ради.

Низомий номидаги Тошкент давлат педагогика 
университети ректорати ва касаба уюшма қўмитаси 
университетнинг «Педагогика» кафедраси доценти 
Саиднеъмат Умаровга онаси

Анбар ая БАКИРОВАнинг
вафоти муносабаги билан ҳамдардлик билдиради.

Янгийўл шаҳар Ер тузиш ва кўчмас мулк кадастри то-
монидан Янгийўл шаҳар С.Раҳимов ва А.Қаҳҳор кўчалари 
муюлишида жойлашган рақамсиз уй учун Мирзаев Фар-
ход номига берилган уйнинг барча кадастр ҳужжатлари 
йўқолгани сабабли бекор қилинади.

Тошкент Педагогика коллежи томонидан 2018 йил Ра-
имқулова Зарина Фарходжон қизи номига «Архившунос-
лик» йўналиши бўйича берилган К № 5307387 рақамли 
диплом йўқолгани сабабли бекор қилинади.

Аукцион савдолари хабарномаси

«KO’CHMAS MULK FINANS INVEST» масъулияти чекланган 
жамияти мулкнинг бошланғич баҳоси ошиб бориш тартибида 

ўтказиладиган очиқ аукцион савдоларига таклиф этади!
Очиқ аукцион савдоларига 

«Peshku paxta tozalash» акция-
дорлик жамияти ҳисобидаги, 
Бухоро вилояти, Пешку тумани, 
«Ибн Сино» МФЙ, Афшона қиш-
лоғи манзилидаги, жами майдо-
ни 5,48 гектарда жойлашган, 4264 
тупдан иборат мевали дарахтлар 
кўчатлари ва боққа тегишли ин-
шоотлар мулкий мажмуа сифати-
да қўйилмоқда.

Бошланғич баҳоси – 231 
121 871 (икки юз ўттиз бир мил-
лион бир юз йигирма бир минг 
саккиз юз етмиш бир) сўм.

Талабгорлар диққатига!
Аукцион савдолари 2021 йил 

21 сентябрь куни соат 11:00 да 
ташкил қилинади.

21.09.2021 йил санасида аукци-
он савдоси бўлиб ўтмаган тақдир-
да такрорий аукцион савдолари 

2021 йил 28 сентябрь ва 5 октябрь 
кунлари соат 11:00 да ўтказилади. 

Аукцион савдоларида иштирок 
этиш учун буюртманомалар «Аук-
цион ташкилотчиси» томонидан 
расмий иш кунлари (байрам ва 
дам олиш кунларидан ташқари) 
 аукцион савдолари ўтказилиши 
белгиланган кундан бир кун олдин 
соат 10:00 дан 16:00 гача қабул қи-
линади. (13:00 дан 14:00 гача туш-
лик).

Аукцион савдоларида ишти-
рок этиш истагида бўлган талаб
горлардан:

– «Аукцион ташкилотчиси» 
билан тузиладиган закалат пули 
тўғрисидаги келишув шартнома-
сига асосан мулк бошланғич баҳо-
сининг 15 (ўн беш) фоиз миқдор-
даги закалат пулларини тўлашла-
ри;

– жисмоний шахслардан 
 паспорт нусхаси, СТИР нусхаси;

– юридик шахслардан давлат 
рўйхатидан ўтгани тўғрисидаги гу-
воҳнома, устави нусхаси, раҳбар-
нинг паспорт нусхаси ва савдода 
қатнашувчи ишончли вакил учун 
тасдиқланган ишончнома тақдим 
этилиши сўралади.

Аукцион савдоси ғолибига 
10 банк иш куни муддати ичи-
да Сотувчи, яъни «Peshku paxta 
tozalash» акциядорлик жамияти 
билан олди-сотди шартномасини 
тузиш мажбурияти юклатилади. 
Сотувчи томонидан мулк учун 
тўловларни тўлаш муддати ҳамда 
қўшимча шартлари олди-сотди 
шартномаси тузилганда белгила-
нади.

Талабгорлар томонидан ахбо-
рот-маслаҳат хизматлари кўрса-

тиш учун энг кам ойлик иш ҳақи-
нинг 3 (уч) баробари миқдорида 
тўлов тўланиши лозим.

Закалат тўлови учун рек-
визитлар: «KO’CHMAS MULK 
FINANS INVEST» МЧЖ, ҳ/р: 
20208000700759233002, банк: 
 «Қишлоқ қурилиш банк» АТБнинг 
Бухоро вилояти минтақавий фили-
али, МФО: 00115, СТИР: 304815549. 

Аукцион савдосига қўйилган 
мулк билан корхона ходими ёки 
аукцион ташкилотчиси ходими 
иштирокида жойига чиқиб тани-
шиш мумкин.

Буюртманомаларни қабул 
қилиш ёки қўшимча маълумот-
лар учун манзил: Бухоро шаҳри, 
Х.Т.Бухорий кўчаси, 29-уй, 1-қават. 

Тел.: (93) 476-40-00. 
Email: kmfiauksion@mail.ru.

